
Resolucion do 14 de xufio de 2021, da Secretaria Xeral de Educacion e Formacion
Profesional, pola que se crea, con caracter experimental, a Rede de Acompanhamento e
Orientacién persoal e familiar de Galicia no marco do Plan Recupera, se seleccionan os
centros educativos que a conformaran e se ditan instrucions para nomear as persoas
responsables destas unidades.

A Lei organica 2/2006, do 3 de maio, de educacidén na sua redaccion dada pola Lei organica
3/2020, do 29 de decembro, contempla entre os seus principios a equidade, de xeito que se
garanta a igualdade de oportunidades para o pleno desenvolvemento da personalidade a través
da educacion, a inclusion educativa, a igualdade de dereitos e oportunidades, tamén entre
mulleres e homes, que axuden a superar calquera discriminacién e a accesibilidade universal a
educacién, e que actue como elemento compensador das desigualdades persoais, culturais,
econdmicas e sociais, con especial atencién as que se deriven de calquera tipo de discapacidade,
de acordo co establecido na Convencion sobre os Dereitos das Persoas con Discapacidade,
ratificada en 2008, por Espana.

Como se recolle na exposiciéon de motivos da Lei organica 3/2020, do 29 de decembro, a
responsabilidade do éxito escolar do alumnado recae no seu esforzo persoal, no das familias, no
do profesorado, no dos centros docentes, no das Administracidns educativas e, en ultima
instancia, na implicacién do conxunto da sociedade. E dicir, para garantir unha educacion de
calidade para todos os cidadans é imprescindible o compromiso de todos os comporfientes da

comunidade educativa e do conxunto da sociedade.

No seu artigo 80.2 recdllese que as politicas de compensacion reforzaran a accion do sistema
educativo de forma que se eviten desigualdades derivadas de factores sociais, econdémicos,

culturais, xeograficos, étnicos ou doutra indole.

O Decreto 229/2011, do 7 de decembro, polo que se regula a atencion a diversidade do alumnado
dos centros docentes da Comunidade Auténoma de Galicia nos que se imparten as ensinanzas
establecidas na Lei organica 2/2006, do 3 de maio, de educacion, establece que a diversidade é
unha realidade social, e, polo tanto, unha realidade en cada centro docente, en cada comunidade
educativa. E a resposta educativa a esa diversidade debe concretarse en cada un dos proxectos
educativos, en cada unha das ensinanzas, na coordinacion docente, na atenciéon a cada unha das

alumnas e dos alumnos, na oferta de recursos e medidas educativas, nos compromisos familiares

e sociais e en todo o que contribla ao maximo desenvolvemento persoal e social do alumnado e

a sua preparacion para convivir e participar, de forma autbnoma, nunha sociedade democratica.

Neste contexto, a Conselleria de Cultura, Educacion e Universidade, pon en marcha a Rede
Galega de Acompanamento e Orientacion persoal e familiar enmarcado no Plan Recupera que
se constitie como un dos eixes da Estratexia Galega de Inclusion Educativa, Edulnclusion 2021-
2025. Este plan podera ser obxecto de cofinanciamento polo Ministerio de Educacion e Formacion

Profesional con cargo ao Mecanismo de Recuperacion e Resiliencia (MRR).

Compre, por tanto, ditar as instrucions para a implantacion da Rede de Acompafiamento e

Orientacion persoal e familiar de Galicia, e na sua virtude, esta secretaria xeral:

DISPON:

Primeiro. Obxecto e ambito de aplicacion

1. O obxecto desta resolucion é establecer, con caracter experimental, a Rede de Acompafiamento
e Orientacion persoal e familiar de Galicia e determinar os centros que formaran parte dela, asi
como os criterios para a seleccidon das persoas responsables da unidade de actuacion en cada
centro.

2. Sera de aplicacién nos centros publicos dependentes da Conselleria de Cultura, Educacién e
Universidade nos que se impartan ensinanzas de educacion infantil e primaria e/ou de educacion

secundaria.

Segundo. Rede de Acompanamento e Orientacion persoal e familiar de Galicia (RAOGAL)

1. Créase, ao abeiro do Plan Recupera, a Rede de Acompafiamento e Orientacion persoal e
familiar de Galicia (RAOGAL), que actuara baixo a coordinacién da Secretaria Xeral de Educacion
e Formacion Profesional.

2. A rede, no curso académico 2021/22, estara constituida por un maximo de 32 centros, nos que
se incluen todos os centros publicos de educacion infantil e primaria e de educacion secundaria.
3. Cada centro que forme parte da rede constituira a Unidade de Acompanamento e Orientacién

persoal e familiar (UACO).

4. Cada Unidade de Acompafiamento e Orientacion persoal e familiar (UACO) contara cunha
persoa responsable do desenvolvemento das actuaciéns de apoio e seguimento ao alumnado
escolarizado en centros sostidos con fondos publicos.

5. A persoa responsable da UACO tera como obxectivo principal facer o seguimento
individualizado do alumnado mais vulnerable educativamente e colaborar coas suas familias e a
sua contorna, dentro do ambito xeografico que se determine.

6. Estas Unidades de Acompafiamento e Orientacion persoal e familiar actuaran como canle de
comunicacion directa entre centros educativos, familias, administracidns e outras entidades, tendo

en conta a singularidade do alumnado das zonas rurais.

Terceiro. Financiamento

A presente convocatoria atopase entre as actuacions cofinanciables polo Ministerio de Educacion e
Formacion Profesional con cargo ao Mecanismo de Recuperacion e Resiliencia (MRR).
Os centros deberan cumprir coas obrigas derivadas do financiamento do Mecanismo de

Recuperacion e Resiliencia (MRR) e con calquera outra que poida ser de aplicacion.

Cuarto. Responsable das Unidades de Acomparfiamento e Orientacion persoal e familiar (UACO)

1. A direccion do centro proporalle & Secretaria Xeral de Educacion e Formacion Profesional unha
persoa de entre o profesorado do centro que, con caracter xeral, tefia destino definitivo, para o
desenvolvemento das actuaciéns da UACO.

2. A persoa que vaia desempefar estas funcions debera posuir formacion en mediacion, habilidades
sociais e educacion emocional.

3. A persoa responsable das Unidades de Acompafamento e Orientacion persoal e familiar tera

dedicacion completa e exclusiva para o desenvolvemento das suas funcions.

Quinto. Incompatibilidades

O exercicio das funcions da persoa responsable das Unidades de Acompafamento e Orientacion
persoal e familiar é incompatible co exercicio das funcions atribuidas a algun outro cargo ou érgano

do centro.

Sexto. Funciéns da persoa responsable da dinamizacién das Unidades de acompafiamento e

Orientacion persoal e familiar

1. As funciéns da persoa responsable da dinamizaciéon das Unidades de Acompafamento e

Orientacion persoal e familiar son as seguintes:

a. Acompanamento, motivacion e seguimento personalizado do alumnado mais vulnerables
educativamente, escolarizado en centros educativos sostidos con fondos publicos, que estean
dentro do ambito da zona xeografica que se determine, tendo en conta a singularidade do
alumnado das zonas rurais.

b. Colaboracién e coordinacion cos equipos docentes e cos departamentos de orientacion dos
centros educativos sostidos con fondos publicos onde estea escolarizado o alumnado susceptible
desta intervencion, para un axeitado desenvolvemento do Plan Recupera.

c. Impulso da implicacion e colaboracion das familias para asegurar unhas condicions 6ptimas de

educabilidade.

d. Coordinacién e colaboracion cos concellos, redes socioeducativas e outras entidades para

acadar un éxito escolar mais equitativo e inclusivo.

2. Co obxecto de favorecer o correcto desenvolvemento das suas funcions, as persoas das
Unidades de Acompafiamento e Orientacion persoal e familiar deberan participar nas actividades

de formacioén que se desenvolveran por parte da Conselleria de Cultura, Educacién e Universidade.

Sétimo. Presentacion de solicitudes

1. Cada centro debera enviar unha unica solicitude asinada pola direcciéon do centro, segundo o
modelo establecido do anexo desta resolucidon, dirixida ao Secretario xeral de Educaciéon e
Formacion Profesional.

2. Xunto coa solicitude, o centro debera achegar a documentacién que acredite o horario da persoa
responsable da dinamizacién das Unidades de Acompanamento e Orientacion Persoal e Familiar,
e os medios cos que conta para o desenvolvemento destas funciéns (espazo, medios telematicos,
teléfono...).

3. A solicitude de participacion sera aprobada pola direccién do centro e polo consello escolar, de
acordo coas suas competencias, e previa informacién ao claustro.

4. As solicitudes remitiranse, correctamente asinadas, ao correo electrénico xsioe@edu.xunta.gal.

O prazo de solicitude rematara o dia 17 de setembro de 2021.

Oitavo. Seleccion
Constituirase unha comision de seleccion que estara integrada polos seguintes membros:
Presidencia: Secretario xeral de Educaciéon e Formacion Profesional ou persoa en quen delegue.

Vogalias: ata un maximo de catro vogais, entre persoal funcionario de carreira que ocupe postos de

subdireccion xeral ou xefatura de servizo da Conselleria de Cultura, Educacion e Universidade.

Unha persoa funcionaria da Conselleria de Cultura, Educacion e Universidade, que actuara como

secretario ou secretaria con voz pero sen voto.

Noveno. Resolucién

1. O Secretario xeral de Educaciéon e Formacién Profesional ditara unha resolucion coa relacion
das Unidades que integran a Rede Galega de Acompanamento e Orientacion persoal e familiar e a
relacion de responsables, para cada zona que se publicara no portal educativo

(http://www.edu.xunta.gal).

2. Contra esta resolucion, que non esgota a via administrativa, as persoas afectadas poderan
interpor recurso de alzada perante o Conselleiro de Cultura, Educaciéon e Universidade no prazo
dun mes, contado a partir do dia seguinte ao da sua publicacién na web desta conselleria, segundo
o disposto nos artigos 121 e 122 da Lei 39/2015, do 1 de outubro, do procedemento administrativo
comun das administracions publicas, ou ben directamente un recurso contencioso administrativo
ante a Sala do Contencioso- Administrativo do tribunal Superior de Xustiza de Galicia, no prazo de
dous meses, de conformidade co artigo 46, da Lei 29/1998, do 13 de xullo, reguladora da

xurisdicidon contencioso-administrativo.

Décimo. Seguimento e avaliacion

A actuacion das Unidades de Acompafiamento e Orientacion persoal e familiar seran obxecto de

avaliacion e seguimento a través da inspeccién educativa.
Undécimo. Datos de caracter persoal

De conformidade coa Lei organica 3/2018, do 5 de decembro, de proteccién de datos persoais e

garantia dos dereitos dixitais, e sen prexuizo do disposto na sua disposicion adicional duodécima,

os datos persoais recollidos na tramitacion desta disposicion, cuxo tratamento e publicacion
autorizan as persoas interesadas mediante a presentacién das solicitudes, seran incluidos nun
ficheiro denominado «Profesoradoy, cuxo obxecto & xestionar o presente procedemento, asi como
para informar as persoas interesadas sobre o seu desenvolvemento. O érgano responsable deste
ficheiro é a Secretaria Xeral Técnica. Osdereitos de acceso, rectificacidn, cancelacién e oposicion
poderanse exercer ante a Secretaria Xeral Técnica a través do correo electrénico

sxt.educacion@xunta.gal ou mediante o envio dunha comunicacién ao seguinte enderezo:

Conselleria de Cultura, Educacion e Universidade. Secretaria Xeral Técnica. Edificio Administrativo

San Caetano. San Caetano, s/n. 15781 Santiago de Compostela (A Coruna).

En Santiago de Compostela

José Luis Mira Lema

Secretario xeral de Educacion e Formacion Profesional

